
FIL-PRIM’AWLA TAL-QORTI CIVILI
IMHALLEF
ONOR. JOSEPH R. MICALLEF LL.D.

ILLUM, il-Hamis 18 ta’ Frar, 2016

Rik. Nru. 120/16JRM

FI-Atti tar-Rikors ghall-Hrug ta’ Mandat ta’ Inibizzjoni Numru 120/16 fl-
ismijiet:

Janet SALIBA bhala mandatarja specjali ta’ ommha Rita Saliba li hi
assenti minn Malta

VS

Franco SAMMUT

[I-Qorti:

Rat ir-Rikors Mahluf imressaq fis-27 ta’ Jannar, 2016, li bih u ghar-
ragunijiet hemm imsemmija, ir-rikorrenti nomine talbet li I-Qorti zZzomm
lill-intimat milli, “jibni jew ikompli jibni jew jissokta fil-kostruzzjoni li I-
intimat jew persuni minnu nkarigati geghdin jesegwixxu fil-plot numru 10

fl-art imsejha ‘Tad-Dahla’ ossia ‘Ta’ Srajgu’ limiti tar-Rabat, Malta,
prec¢izament fil-fond bl-isem ‘Country House’, Santa Katerina fil-limiti tar-
Rabat, Malta ossia I-kostruzzjoni jew I-izvilupp indikat fil-premess tal-
MEPA PA 5207/09 stante illi l-intimat invada u qged jinvadi |-passagg
komuni li ghandha r-rikorrenti flimkien ma’ terzi u liema passagg imiss
mal-proprjeta’ tar-rikorrenti ossia plot 1 fl-art imsejha ‘“Tad-Dahla’ ossia
‘Ta’ Srajgu’ L/O Rabat Malta u stante illi I-intimat mhux ged jibni skond il-
permess tal-MEPA anzi bi ksur tal-istess permess u addirittura peress li
fl-applikazzjoni li wasslet ghall-hrug tal-istess permess I-intimat nagas
milli jindika fatturi li kienu rilevanti ghad-determinazzjoni tal-istess” u dan
kif imfisser frapport mahrug fl-14 ta’ Jannar, 2016, minn perit arkitett
imgabbda mill-istess rikorrenti;

Rat id-degriet taghha tas-27 ta’ Jannar, 2016, li bih lagghet b’mod
provvizorju I-Mandat, ordnat li I-intimat ikun notifikat bl-atti b’sebat ijiem
ghat-Twegiba, u gieghdet ir-Rikors ghas-smigh tad-9 ta’ Frar, 2016;

Rat it-Twediba mressqa mill-intimat fl-4 ta’ Frar, 2016, li biha laga’ ghat-
talba tar-rikorrenti billi, b’mod preliminari, gajjem il-kwestjoni tas-siwi tan-
notifika li saritlu tal-atti tal-Mandat billi gal li |-att thalla “fuq gebla fil-plot
tieghu” mill-uffi¢jal ezekuttiv li ntbaghat mill-Qorti biex iwettaq in-notifika
u li dan sar minghajr ma tharsu |-proceduri legali. Laga’ fil-mertu billi gal
li t-talba ghall-hrug tal-Mandat ma jmisshiex tintlaga’ bl-ebda mod, izda |-
izjed safejn it-talba saret dwar “invazjoni ga’ perpetrata” u safejn |-
“izvilupp mhux kopert mill-premessi relattivi tal-Awtorita’ kompetenti”.
Ghadda mbaghad biex jaghmel sottomissjonijiet dwar I-elementi li I-ligi
titlob ghall-nrug tal-Mandat fid-dawl ta’ c¢irkostanzi fattwali li jolgtu I-
kwestjoni;

Semghet ix-xhieda mressqa mill-partijiet u rat il-provi dokumentali
mressgin minnhom;

Semghet it-trattazzjoni estensiva tal-avukati tal-partijiet;
Rat |-atti kollha tar-Rikors;

Rat id-degriet taghha tad-9 ta’ Frar, 2016, li bih halliet ir-Rikors ghall-
provvediment kamerali;

Ikkunsidrat:

i tgis illi r-rikorrenti trid li I-intimat, jew nies imgabbdin minnu, jiegfu
minn kull bini li ghaddej fuq sit tieghu li dwaru kiseb permess ta’ zvilupp;
Tqis i r-rikorrenti hija mandatarja ta” ommha (u missierha) msiefra:

Tgis li r-rikorrenti proprio kisbet il-plot minnha indikat b'titolu ta’
donazzjoni irrevokabbli minghand il-genituri taghha Govanni u Marija
Scicluna, bis-sahha ta’ kuntratt fl-atti tan-Nutar Anthony Abela tat-18 ta’
Ottubru, 2009, fuq liema att dehret ir-rikorrenti bhala prokuratri¢i taghha;

Tqis li fug I-imsemmi kuntratt jinghad li I-art moghtija lir-rikorrenti proprio
kienet tintlahaq minn zewg moghdijiet tar-raba’ li jizbokkaw fi Triq Santa

Katerina “ta wiesa ta’ cirka punt sebgha hamsa ta’ metru”>;

Tqis i I-intimat jghid li kiseb il-fond bl-isem ta’ “Country House” flimkien
ma’ zewq (2) gatghat magsuma ta’ raba jmissu maghha fil-qasam
imsejjah ‘id-Dahla tal-Musmar’ jew ‘Ta’ Strajgu’ bis-sahha ta’ kuntratt tal-
21 ta’ Jannar, 2004, fl-atti tan-Nutar Mary Grech Pace. F’dak iz-zmien,
ir-razzett kien maqtugh ghalih wahdu minn kull bini iehor®;

Tqis li fl-24 ta’ Novembru tal-2009 I-intimat talab il-hrug ta’ permess ghal
zvilupp shih ta’ twaqqigh tar-razzett minnu mixtri u I-bini minfloku ta’
zewg postijiet®;

Tqis li fis-7 ta’ April, 2014°, I-Awtorita’ kompetenti harget permess ghat-
twaqqigh tar-razzett u t-titligh ta’ post wiehed;

Tais li I-bini li ged jittella’ mill-intimat imiss ma’ binja gdida ta’ terzi’, i
ttellghet gabel ma l-intimat waqga’ r-razzett mixtri minnu, u |-fac¢ata
tieghu taghti ghal fuq moghdija mhix asfaltata u m’'usa’ ftit aktar minn
zewg (2) metri®;

Tqis li sat-13 ta’ Jannar, 2016, il-binja tal-intimat kienet waslet sal-livell
tat-tisqif tas-sular terran®;

! Dok “1” fpagg. 66 — 9 tal-atti

% Dok “2”, fpagg. 70 — 4 tal-atti

® Dok “2”, fpag. 71 tal-atti

* Dokti “03”, “04”, “6D” u “6E” fpagg. 33 — 4 u 48 — 9 tal-process
® Dok “1”, fpag. 29 tal-atti

® Dok “1”, fpag. 30 tal-atti

’ Dokumenti pagg. 10 — 1 tal-atti

8 Xhieda tal- A.I.C. Elena Borg Costanzi f'pag. 78 tal-atti

® Ibid. fpag. 75 tal-atti

Tqis li, fl-14 ta’ Jannar, 2016, perit arkitett imgabbda mir-rikorrenti
wettget survey fuq il-post u fasslet rapport ta’ dak li rat;

Tqis li tlitt ijiem wara, u fuq rapport li sar, uffi¢jali mill-Awtorita’ marru fuq
Is-sit fejn qieghed jibni I-intimat biex jaraw ix-xoghlijiet li kienu geghdin
isiru, izda ma waqgfux lill-intimat mix-xoghlijiet™;

Tqis li I-ghan ta’ talba ghall-hrug ta’ Mandat ta’ Inibizzjoni huwa dak li
jzomm persuna milli taghmel xi hada li tkun li tista’ tkun ta’ hsara lill-parti
li titlob il-hrug tal-Mandat*?;

Tqis li bil-ligi, jehtieg li r-rikorrent juri zewg hwejjeg biex ikun jisthoqqglu
jikseb il-hrug ta’ Mandat bhal dak. L-ewwel haga li jrid juri hi I-Mandat
huwa mehtieg biex jitharsu I|-jeddijiet pretizi mir-rikorrent. It-tieni haga hi
li r-rikorrent ikun jidher li ghandu, mad-daqqa t'ghajn (prima facie), dawk
il-jeddijiet. ll-ntiega li jintwera li I-parti li titlob il-hrug ta’ Mandat bhal dan
ikollha prima facie I-jeddijiet pretizi hija htiega oggettiva u mhux
soggettiva li tiddependi mid-diskrezzjoni tal-gudikant'®. Tali jedd jew
jidher mad-daqqa t'ghajn jew, ghall-finijiet ta’ dan il-Mandat, ma jezistix;

Tqis li, minn Kliem il-ligi nfisha, iz-zewg elementi huma kumulativi u mhux
alternativi. Jekk xi wiehed minn dawn iz-zewg elementi ma jirrizultax, il-
Qorti ghandha tichad it-talba ghall-hrug ta’ Mandat bhal dak. Siewi wkoll
li wiehed izomm quddiem ghajnejh i |-pro¢edura li hija mahsuba biex
titgies talba bhal din huwa mixtieq li tkun wahda sommarja, billi mhuwiex
mistenni li jitressag quddiem il-Qorti fi stadju bhal dak kulma jmissu
jitressaq quddiemha waqt is-smigh tal-kawza dwar l-istess jedd. Huwa
ghalhekk li llum il-ligi nbidlet u stabiliet zminijiet qosra u precizi li fihom it-
talba ghall-hrug ta’ dan il-Mandat ghandha jew tintlaga’ jew tigi
michuda';

Tqis li minn dan johrog li I-Mandat ta’ Inibizzjoni huwa mezz pro¢edurali
ec¢éezzjonali u mhux normali ta’ provediment legali®. ll-harsien i I-ligi
timmira ghalih fit-talba tal-parti rikorrenti huwa dak li, minghajr il-hrug tal-
Mandat, il-jedd li jista’ jkollu jitnenha darba ghal dejjem u b’mod
irrimedjabbli.  Dan ma |fissirx li |-fatt li talba ghall-hrug ta’ Mandat ta’

Dok “JS1”, fpagg. 6 sa 17 tal-atti

! Xhieda tal-intimat fpag. 83 tal-atti

2 Art. 873(1) tal-Kap 12

2 App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXIL.ii.290)
1 Art. 875(3) tal-Kap 12

15 Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

Inibizzjoni tintlaga’, ikun ifisser li I-jedd huwa ppruvat. Bhalma langas
ifisser li I-fatt li talba ghall-hrug ta’ Mandat bhal dak ma tintlagax ikun
ifisser li I-jedd pretiz ma jezistix. It-tiftix li trid taghmel il-Qorti huwa dak
jekk, bl-eghmil li minnu gieghed jibza’ r-rikorrent, jistax jintilef darba ghal
dejjem jedd li l-istess rikorrent jidher li ghandu fil-waqt |i ressaq it-talba
ghall-hrug tal-Mandat;

Tqis li, safejn jirrigwarda |-element tal-htiega tal-hrug tal-Mandat, dan
jimplika xi hada izjed minn skomdu jew diffikulta’ ghall-parti li tkun talbet
il-hrug ta’ dak il-Mandat™®. Il-pregudizzju li I-parti rikorrenti tkun trid
twaqgqgaf irid ikun wiehed li ma jkunx hemm rimedju iehor ghalih jekk
mhux bil-hrug tal-Mandat;

Tqis i, jekk kemm-il darba huwa minnu [i fit-titigh tal-binja I-gdida, |-
intimat hareg ’il barra mil-linja li r-razzett li kien kiseb kien johrog fuq il-
moghdija ta’ quddiemu, dan ma johlogx b’dagshekk biss il-htiega ghall-
hrug tal-Mandat;

Tqis li l-istess haga tghodd ghac-cCirkostanza fejn ir-rikorrenti tallega li |-
bini li tiela’ gieghed isir bi ksur tal-permessi mahruga jew li sahansitra
safejn il-permessi mahruga nkisbu b’xi sura ta’ taghrif qarrieq li ta I-
intimat jew il-perit imgabbdin minnu;

Tqis li, fdan ir-rigward, il-fatt wahdu li persuna tkun gieghda twettaq
zvilupp mhux konformi mal-permessi mahruga ma jaghtix lil terza
persuna I-jedd li tipprova twaqqgfu u lanqgas, milli jidher, |-interess guridiku
biex iniedi pro¢eduri gudizzjarji ghal dan il-ghan'’. Kif jinghad fkull
permess ta’ zvilupp li jinhareg, |-ghoti ta’ permess bhal dak jinghata
dejjem bla hsara ghall-jeddijiet ta’ terzi, u huwa biss fejn tali terzi juru li
jistghu jgarrbu hsara diretta bi zvilupp Ii I-ligi tnissel I-interess guridiku
ghall-ghoti ta’ rimedju’®;

Tqis li, fkull kaz, it-twettiq innifsu tal-progett mahsub mill-intimat ma
jissarrafx fi hsara jew pregudizzju tali li jgib lir-rikorrenti bla rimedji ohra
disponibbli ghaliha fkaz li l-istess intimat ma jzommx ma’ dak li gie
awtorizzati li jwettaq u safejn jolgot l-interessi jew il-jeddijiet tal-istess
rikorrenti;

% Kumm 26.5.1995 fl-atti tal-Mandat fl-ismijiet Cassar Pulli¢ino noe vs Caruana Curran noe (Kollez. Vol: LXXIX.iv.1387)
v B'ezempju P.A. GV 29.3.2004 fil-kawza fl-ismijiet Dr Philip Galea et vs Tigne’ Developments Co Ltd et
18 App. Civ. 28.2.1997 fil-kawza fl-ismijiet Eminyan vs Mousu’ pro et noe (Kollez. Vol: LXXX1.ii.429)

Tqis, ghalhekk, li t-twaqqif tal-intimat milli jissoktaw x-xoghlijiet i
ghalihom applika mhuwiex ir-rimedju wahdien |i r-rikorrenti nomine
ghandha ghad-dispozizzjoni taghha f'dan il-kaz;

Tqis li dwar il-jedd mad-daqgga t'ghajn li r-rikorrenti nomine imissha turi li
ghandha, jidher li dan jirrigwarda I-fatt tal-harsien tal-jedd ta’ moghdija li
hija tghid li jinsab mhedded bil-binja li jrid itella’ I-intimat;

Tqgis li dan il-jedd ma jirrizultax. Fl-ewwel lok, mit-titolu taghha (mahluq
mill-kuntratt ta’ donazzjoni), jirrizulta li I-moghdija |i twassal ghall-art
donata lir-rikorrenti proprio jmissha tkun ta’ wisgha ta’ hamsa u sebghin
¢entimetru (75 ¢m). Fil-kaz tal-wisgha tal-moghdija quddiem il-binja i
gieghda ssir mill-intimat, din il-moghdija hija wiesa’ aktar minn mitejn
¢centimetru (200¢m). Fit-tieni lok, mill-provi mressqa f'dan l-istadju ma
jirrizultax jekk il-medda tal-moghdija quddiem il-binja tal-intimat hijiex art
komuni (kif tallega r-rikorrenti fir-rikors promotur) jew jekk hijiex suggetta
biss ghal servitu’ ta’ passagg u, fdak il-kaz, ta’ liema natura. Dwar |-
aggravju tal-bini li tiela’ bi ksur tal-permess mahrug, il-Qorti ttenni dak li
galet aktar gabel;

Tqis ghalhekk li langas dan I-element tal-harsien tal-jedd prima facie ma
ntwera li jirrizulta kif mistenni;

Tqis ukoll Ii bil-fatt wahdu li r-rikorrenti tallega li ntmess il-jedd taghha
dwar il-moghdija, il-pro¢edura mnedija minnha ghall-hrug tal-Mandat ma
tistax tintlaga’ xorta wahda. Dan jinghad ghaliex hareg mill-provi li sa
zmien qabel ma tqabbdet il-perit u sa ma tressaq dan ir-Rikors, |-intimat
kien diga’ bena f'gholi ta’ aktar minn sular u I-Mandat ma jistax jintuza
biex izzomm lil xihadd milli jwettaq xi haga li diga’ wettagha. Il-jedd ta’
moghdija jintuza fil-livell tal-moghdija, u ma huwa tal-ebda fejda ghar-
rikorrenti li tipprova twaqqaf lill-intimat milli jkompli jgholli lil hinn mit-tieni
sular sabiex thares I-interessi li jista’ jkollha dwar il-moghdija. Dan kollu
jinghad ukoll fid-dawl tal-fatt li jekk kemme-il darba johrog, fi proceduri li
jinbdew quddiem is-sede xierga, li l-intimat tassew invada I-moghdija, irid
igorr hu I-konsegwenzi ta’ dak li jkun tella’ u dak li ghad jista’ jtella’
b’ghajnejh miftuha u kif imwiddeb bi ksur ta’ xi jedd tar-rikorrenti;

Tqis, ghalhekk, li r-rikorrenti naqgset li turi li jezistu |-elementi mitluba mil-

ligi biex tista’ tintlaga’ t-talba taghha ghall-hrug tal-Mandat minnha
mitlub;

Ghal dawn ir-ragunijiet, il-Qorti gieghda tiddeciedi billi:

Tichad it-talba ghall-hrug tal-Mandat, ladarba jongsu I-elementi mitluba
mil-ligi ghall-hrug tieghu;

Thassar contrario imperio d-degriet taghha tas-27 ta’ Jannar, 2016,
safejn kienet lagghet it-talba b’mod provvizorju; u

Tordna li l-ispejjez jithallsu mir-rikorrenti nomine.

Moghti kameralment illum, il-Hamis 18 ta’ Frar, 2016.

Onor. Joseph R. Micallef LL.D.,
Imhallef

Carmen Scicluna
Deputat Registratur

